
 «2023 ԹՎԱԿԱՆԻ ԽԱՂՈՂԻ ԱՎԵԼՑՈՒԿԱՅԻՆ ԲԵՐՔԻ ՄԹԵՐՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՆՊԱՏԱԿՈՎ «ՀԱՅ-ԱԼՄԱՍՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ԲՅՈՒՋԵՏԱՅԻՆ ՎԱՐԿ ՏՐԱՄԱԴՐԵԼՈՒ ԵՎ ԳՆՄԱՆ ԳՈՐԾԸՆԹԱՑԻ ԱՌԱՆՁՆԱՀԱՏԿՈՒԹՅՈՒՆՆԵՐԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. [bookmark: _Hlk144199215]Անհրաժեշտությունը - «2023 թվականի խաղողի ավելցուկային բերքի մթերման գործընթացը կազմակերպելու նպատակով «Հայ-Ալմաստ» փակ բաժնետիրական ընկերությանը բյուջետային վարկ տրամադրելու և գնման գործընթացի առանձնահատկությունները սահմանելու մասին» Կառավարության որոշման նախագծի (այսուհետ՝ Նախագիծ) ընդունումը պայմանավորված է 2023 թվականի խաղողի ավելցուկային բերքի մթերման գործընթացը կազմակերպելու նպատակով հայկական կոնյակի սպիրտի արտադրությամբ զբաղվող կազմակերպություններից հայկական կոնյակի սպիրտ ձեռք բերելու անհրաժեշտությամբ։
        2․ Ընթացիկ իրավիճակը և խնդիրները – Խաղողի մթերման գործընթացը կազմակերպելու և առաջիկա անելիքները կառավարելու նպատակով Վարչապետի հանձնարարությամբ փոխվարչապետ Տիգրան Խաչատրյանի համակարգմամբ Էկոնոմիկայի և Տարածքային կառավարման և ենթակառուցվածքների նախարարությունների ներկայացուցիչների, Արարատի, Արմավիրի, Արագածոտնի և Վայոց ձորի մարզպետների մասնակցությամբ կազմակերպվել են մի քանի աշխատանքային քննարկումներ, որոնց հիման վրա որոշվել է, որ ընթացիկ տարվա խաղողի ավելցուկային բերքի մթերման աջակցության գործիքներից մեկը հայկական կոնյակի սպիրտի արտադրությամբ զբաղվող կազմակերպություններից հայկական կոնյակի սպիրտի ձեռքբերումն է՝ պայմանով, որ  կազմակերպությունները ձեռքբերված կոնյակի սպիրտին համարժեք քանակությամբ պետք է իրականացնեն խաղողի մթերումներ։ 
  3. Կարգավորման նպատակը և բնույթը – Նախագծով առաջարկվում է  2023 թվականի խաղողի ավելցուկային բերքի մթերման գործընթացը կազմակերպելու նպատակով՝ 
[bookmark: _Hlk143526579]1) «Հայ-Ալմաստ» փակ բաժնետիրական ընկերությանը  տրամադրել 2․0 մլրդ դրամ բյուջետային վարկ տարեկան 0․01 տոկոս տոկոսադրույքով, 2 տարի մարման ժամկետով՝ հայկական կոնյակի սպիրտի արտադրությամբ զբաղվող կազմակերպություն(ներ)ից առնվազն 5 տարի հնացված մինչև 1․0 մլն լիտր (100 %-անոց սպիրտի հաշվարկով) հայկական կոնյակի սպիրտ ձեռք բերելու համար։
2) hաստատել հայկական կոնյակի սպիրտի գնման տեխնիկական բնութագիրը,
     3) հայկական կոնյակի սպիրտի ձեռքբերման նպատակով կազմակերպությունների ընտրության և գործընթացի իրականացման նպատակով էկոնոմիկայի նախարարության կողմից ստեղծել գնահատող հանձնաժողով (այսուհետ՝ հանձնաժողով)՝ դրա  կազմում ընդգրկելով Էկոնոմիկայի նախարարության երկու, Տարածքային կառավարման և ենթակառուցվածքների նախարարության, Արարատի և Արմավիրի մարզպետների աշխատակազմերի, ինչպես նաև  «Հայ-Ալմաստ» ՓԲԸ-ի մեկական ներկայացուցիչներ,
     4) Սահմանել, որ 
ա․ հայկական կոնյակի սպիրտի գնման տեխնիկական բնութագրով սահմանված ցուցանիշներին համապատասխանության լաբորատոր փորձաքննություններն իրականացվում են Հայաստանում հավատարմագրված փորձարկման լաբորատորիաների կողմից, իսկ ածխածնի, ջրածնի և թթվածնի իզոտոպային բաղադրության և խաղողի հումքով արտադրված լինելու փորձաքննություններն իրականացվում են միջազգային հավատարմագրում ունեցող փորձարկման լաբորատորիայի կողմից․
բ․ հայկական կոնյակի սպիրտների փորձաքննության նպատակով նմուշառումները տվյալ տարաների կապարակնքումը կատարվում են նմուշառման իրավասություն ունեցող կազմակերպության կողմից․ 
5) Սահմանել, որ հանձնաժողովը՝
ա․ հաստատում է կազմակերպությունների ընտրության որակավորման չափորոշիչները, դրանց գնահատման համար ներկայացվելիք փաստաթղթերը, այն կազմակերպությունների տվյալները, որոնց պետք է տրամադրվեն հրավերները, հայտերի ներկայացման ժամկետները՝ խաղողի մթերման պայմանագրեր կնքելու նպատակով խաղողագործների տվյալները՝ ըստ մթերման ենթակա խաղողի քանակները և մթերման 1 կգ խաղողի նվազագույն գինը (110 դրամ): Ընտրված մասնակցին հատկացվելիք կանխավճարի առավելագույն չափը հրավերով սահմանվում է պայմանագրի ընդհանուր գնի 40 տոկոսի չափով: Մասնակիցը ընդանուր գնային առաջարկում առանձնացված ներկայացնում է նաև մեկ լիտր (100 %-անոց սպիրտի հաշվարկով) հայկական կոնյակի սպիրտի պահպանման տարեկան միավոր գինը,
բ․ հրավերով նախատեսված պայմաններին բավարար գնահատված և ցածր գնային առաջարկ ներկայացրած մասնակցին ճանաչում է ընտրված: Ընդ որում ընտրված մասնակիցը չի ներկայացնում որակավորման ապահովում,
գ․ ներկայացնում է առաջարկություն «Հայ–Ալմաստ» ՓԲԸ-ին՝ ընտրված մասնակցի հետ կնքելու հայկական կոնյակի սպիրտի ձեռք բերման պայմանագիր ՝ նախատեսելով նաև, որ՝
· կազմակերպությունը պայմանագրով սահմանված ժամկետներում ապահովում է հրավերով նախատեսված՝ 2023 թվականի 3-րդ և 4-րդ եռամսյակների ընթացքում խաղողի մթերման պայմանագրերի կնքման և մթերման գործընթացը, 
· կազմակերպության կողմից հայկական կոնյակի սպիրտի դիմաց մթերվող խաղողի քանակությունը հաշվարկվում է օտարված մեկ լիտր (100 %-անոց սպիրտի հաշվարկով) կոնյակը 11 կգ խաղողին համարժեք չափով, իսկ խաղողի մթերումներն իրականացնում է Արարատի և Արմավիրի մարզպետների աշխատակազմերի կողմից հաստատված ցանկերով ներկայացված խաղողագործներից, 
· օտարվող հայկական կոնյակի սպիրտի պահպանումն իրականացվում է կազմակերպության կողմից,
· այն դեպքում, երբ կապարակնքված որևէ տարայի նմուշը չի համապատասխանում տեխնիկական բնութագրով սահմանված պահանջներին, ապա կազմակերպությունը պարտավորվում է այն փոխարինել իրեն պատկանող կոնյակի սպիրտի այլ խմբաքանակներով։ Նոր խմբաքանակներից փորձաքննության նպատակով նմուշառումները և տվյալ տարաների կապարակնքումը կատարվում են նմուշառման իրավասություն ունեցող կազմակերպության կողմից, իսկ փորձաքննության ծախսերը կատարվում են կազմակերպության միջոցների հաշվին,
- այն դեպքում, երբ  կազմակերպությունը չի ապահովում տեխնիկական բնութագրին չհամապատասխանող խմբաքանակների փոխարինումը, ապա 10-օրյա ժամկետում վերադարձնում է օտարման չբավարարող խմբաքանակների դիմաց տրամադրված կանխավճարը, իսկ դրա հաշվին մթերված խաղողի արժեքի վճարման պարտավորություններն ապահովում է իր միջոցների հաշվին,
- պայմանագրի ընդհանուր արժեքի վճարումն իրականացվում է հայկական կոնյակի սպիրտի փորձաքննության դրական եզրակացության հիման վրա․ 
[bookmark: _Hlk137563757]6) հանձնարարել Էկոնոմիկայի նախարարին՝ Ֆինանսների նախարարության հետ համատեղ սույն որոշումն ուժի մեջ մտնելուց հետո 5-օրյա ժամկետում Կառավարության հաստատմանը ներկայացնել «Հայաստանի Հանրապետության 2023 թվականի պետական բյուջեի մասին» օրենքում վերաբաշխում, լրացում և Հայաստանի Հանրապետության կառավարության 2022 թվականի դեկտեմբերի 29-ի «Հայաստանի Հանրապետության 2023 թվականի պետական բյուջեի կատարումն ապահովող միջացառումների մասին» N 2111-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծ․
7) սահմանվում է, որ հայկական կոնյակի սպիրտի յուրաքանչյուր խմբաքանակի օտարումից ստացված գումարը «Հայ-Ալմաստ» ՓԲԸ-ն 1 ամսվա ընթացքում վերադարձնում է պետական բյուջե։
4. Նախագծերի փաթեթի մշակման գործընթացում ներգրավված ինստիտուտները և անձինք – Սույն Նախագծերի փաթեթը մշակվել է Էկոնոմիկայի նախարարության կողմից՝ փոխվարչապետ Տիգրան Խաչատրյանի մոտ կայացած աշխատանքային քննարկումների եզրակացությունների հիման վրա։ Նախագծի մշակմանն այլ ինստիտուտներ և անձինք չեն մասնակցել: 
5. Ակնկալվող արդյունքը – Նախագծի ընդունման արդյունքում հնարավոր կլինի լուծել 2023 թվականի խաղողի բերքի ավելցուկային քանակի մթերման խնդիրը, հայկական կոնյակի սպիրտի արտադրությամբ զբաղվող կազմակերպություններից հայկական կոնյակի սպիրտ ձեռք բերելու միջոցով։
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ - Նախագծերի փաթեթի ընդունումը բխում է Կառավարության 2021 թվականի նոյեմբերի 18-ի N 1902-Լ որոշումով հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրի Էկոնոմիկայի նախարարության բաժնի «9.4 Ագրոպարենային արտադրանքի իրացման և արտահանման խթանում» միջոցառման «Հումքի մթերման գործընթացին, կոնյակի ու կոնյակի սպիրտի արտահանմանն աջակցություն, ինչպես նաև գինեգործության ու կոնյակագործության արտադրության խթանման արդյունքում առաջիկա 5 տարիներին հումքի մթերման և թողարկվող արտադրանքի ծավալների ավելացում մինչև 50 %-ով» ակնկալվող արդյունքից (հղում՝  https://www.arlis.am/Annexes/6/2021_N1902hav.1.pdf)։
7․ Ներկայացվող հարցի կապակցությամբ լրացուցիչ ֆինանսական միջոցների անհրաժեշտությունը և Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունները - Նախագծի ընդունման դեպքում կոնյակի սպիրտի ձեռքբերման համար անհրաժեշտ կլինի «Հայ–Ալմաստ» ՓԲԸ-ին  տրամադրել 2․0 մլրդ դրամ բյուջետային վարկ (հաշվարկի համար հիմք է ընդունվել 2023թ․ վեց ամիսներին արտահանված կոնյակի սպիրտի 4,88 ԱՄՆ դոլար միջին մաքսային արժեքը և հետագա պահպանման և փորձաքննությունների ծախսերի գնահատականը), որը վերադարձելի գումար է։
